ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՀՈՒԼԻՍԻ 19-Ի N 893-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
[bookmark: _Hlk132190262]Անհրաժեշտությունը։ «Հայաստանի Հանրապետության կառավարության 2018 թվականի հուլիսի 19-ի N 893-Լ որոշման  մեջ լրացումներ և փոփոխություններ կատարելու մասին» ՀՀ կառավարության որոշման նախագծի մշակումը պայմանավորված է Հանրապետությունում ջրի սակավության, փոփոխական և խիստ կլիմայի, միջսահմանային միջադեպերի պատճառով սահմանամերձ համայնքների արոտավայրերը, վարելահողերը, խոտհարքները ադրբեջանական վերահսկողության կամ նշանառության տակ գտնվելու պատճառով անասնակերի պակասուրդը հիդրոպոնիկ եղանակով արտադրվող կանաչ կերերով փոխարինելու կամ լրացնելու, ինչպես նաև  Հայաստանի Հանրապետությունում ագրոպարենային ոլորտի սարքավորումների լիզինգի աջակցության ծրագրի (այսուհետ՝ Ծրագիր) մեծ պահանջարկով պայմանավորված՝ ծրագրում առանձին փոփոխություններ կատարելու անհրաժեշտությամբ։ 
[bookmark: _Hlk138773059]Ընթացիկ իրավիճակը և խնդիրները։ 2020 թվականի 44 օրյա արցախյան պատերազմից հետո հաճախ կրկնվող միջսահմանային միջադեպերի պատճառով որոշ տնտեսավարողներ չեն կարողանում օգտագործել սեփականության իրավունքով իրենց պատկանող արոտավայրերը, վարելահողերը, խոտհարքները: Դրանք գտնվում են ադրբեջանական վերահսկողության կամ նշանառության տակ: Միաժամանակ՝ Հանրապետությունում ջրի սակավության, փոփոխական և խիստ կլիմայի, կանաչ կերային տարածքների անմատչելիության և դրանց սահմանափակ լինելու պատճառով խնդիրներ են առաջացել արոտավայրերի ամբողջական օգտագործման և անասնակերի ապահովման գործընթացում։
Հիդրոպոնիկ եղանակով կանաչ կերի արտադրությունը կնպաստի Հանրապետության անասնապահության ոլորտում վերջին տարիներին առաջացած անասնակերի ապահովման խնդիրների մեղմմանը:
[bookmark: _Hlk138954261]Էկոնոմիկայի նախարարություն են դիմել տնտեսավարողներ, որոնք հայտնել են, որ Ծրագրի շրջանակներում թարմ պտուղբանջարեղենի և հատիկաընդեղենի տեսակավորման, փաթեթավորման ու հատիկաընդեղենի զտման գործունեություն իրականացնելու նպատակով անհրաժեշտ սարքավորումներ ձեռք բերելու համար ծրագրով սահմանված առավելագույն 200.0 մլն դրամ սահմանաչափը խոչընդոտում է տնտեսությունների բնականոն գործունեության համար պահանջվող քանակությամբ սարքավորումների ձեռքբերմանը։
Բացի այդ, նախատեսվել է, որ Ծրագրի շրջանակներում յուրաքանչյուր տարի հնարավոր է իրականացնել շուրջ 4.3 մլրդ դրամ արժեքով ձեռք բերվող սարքավորումների լիզինգի տոկոսադրույքների սուբսիդավորում, սակայն Ծրագրի մեծ պահանջարկով պայմանավորված վերջին երկու տարիներին հաստատված փաստացի լիզինգների միջին ծավալը գերազանցել է շուրջ 13.5 մլրդ դրամը և սահմանված 4.3 մլրդ դրամ սահմանաչափը, որի հիման վրա հաշվարկվում և պլանավորվում է նաև հաջորդ տարիների սուբսիդավորման համար անհրաժեշտ ֆինանսական միջոցների ծավալը, խոչընդոտում է առաջիկա տարիների համար  անհրաժեշտ սուբսիդավորման գումարի հնարավոր ճշգրիտ հաշվարկմանը և պլանավորմանը:
Մյուս կողմից, Ծրագրի շրջանակներում տնտեսավարողները սարքավորումները ձեռք են բերում առանց դրանց արժեքի սահմանափակման և Ծրագրով նախատեսված այն պայմանը, որ լիզինգի հիմնական գումարի 1.5 մլրդ դրամը պետք է տրամադրվի մինչև 35.0 մլն դրամ արժեքով սարքավորումների ձեռքբերմանն այևս արդիական չէ:
Տվյալ բնագավառում իրականացվող քաղաքականությունը։ Գյուղատնտեսության ոլորտում Կառավարության կողմից իրականացվող քաղաքականությունն ուղղված է գյուղատնտեսության ինտենսիվացմանը, արդյունավետության բարձրացմանը, հողային ռեսուրսների նպատակային և ջրային ռեսուրսների խնայողաբար ու արդյունավետ օգտագործմանը, պարենային անվտանգության մակարդակի բարձրացմանը, անասնաբուծության և բուսաբուծության զարգացմանը, արդի տեխնոլոգիաների ներդրմանը, արտադրված արտադրանքի իրացմանն ու արտահանման խթանմանը, գյուղատնտեսական ամբողջ արժեշղթայում ընդգրկված սուբյեկտների՝ գյուղացիական տնտեսությունների, կոոպերատիվների, գյուղատնտեսական մթերք վերամշակողների եկամուտների ավելացմանը:
[bookmark: _Hlk138855880]Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: Կառավարության 2021-2026թթ. ծրագրով նպատակ է դրվել շարունակել տրամադրել մատչելի ֆինանսական ռեսուրսներ անասնապահությանը՝ կառուցելու նոր սերնդի անասնաշենքեր, ձեռք բերելու անասնակեր, կենդանիներ, մասնավորապես տոհմային կենդանիներ։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «Գյուղատնտեսության ոլորտի մրցունակության և արդյունավետության բարձրացում» առաջնահերթությունում կարևորվում է կլիմայի «խելացի» գործելակերպի ինտեգրում և կլիմայի փոփոխություններին հարմարվողականության և դիմադրողականության բարձրացման հատուկ ներդրվող միջոցների վերհանում ու խթանում՝ հարմարվողականության, դիմադրողականության բարձրացման սեփական ռազմավարություն ստեղծելու և իրականացնելու հարցում գյուղատնտեսությամբ զբաղվողներին օգնելու նպատակով։ 
[bookmark: _Hlk132205739]Կարգավորման նպատակը և բնույթը։ Նախագծով առաջարկվում է ծրագրում կատարել համապատասխան լրացումներ և փոփոխություններ, ըստ որոնց՝
[bookmark: _Hlk138694271]- կսուբսիդավորվի հիդրոպոնիկ եղանակով կանաչ կերի արտադրությամբ զբաղվող տնտեսավարողների կողմից ձեռք բերվող սարքավորումների համար անհրաժեշտ 20 տոկոս կանխավճարի 80 տոկոսը, բայց ոչ ավելի, քան 4.0 մլն դրամը,
- կսահմանվի տնտեսավարողների կողմից հիդրոպոնիկ եղանակով կանաչ կերի արտադրության նպատակով ձեռք բերվող սարքավորումների համար անհրաժեշտ կանխավճարի սուբսիդավորման ընթացակարգը և անհրաժեշտ ձևանմուշները,
- կհանվի թարմ պտուղբանջարեղենի և հատիկաընդեղենի տեսակավորման, փաթեթավորման ու հատիկաընդեղենի զտման գործունեություն իրականցնելու համար անհրաժեշտ սարքավորումների ձեռք բերման համար սահմանված առավելագույն 200.0 մլն դրամ սահմանաչափը,
- կհանվի յուրաքանչյուր տարի շուրջ 4.3 մլրդ դրամ արժեքով ձեռք բերվող սարքավորումների լիզինգի տոկոսադրույքների սուբսիդավորում իրականացնելու և լիզինգի հիմնական գումարի 1.5 մլրդ դրամը մինչև 35.0 մլն դրամ արժեքով սարքավորումների ձեռքբերմանը տրամադրելու պայմանը։   
Նախագծի ընդունմամբ պայմանավորված ֆինանսավորումը կիրականացվի ծրագրի իրականացման համար ՀՀ պետական բյուջեից տրամադրված միջոցների հաշվին և նախագծի ընդունման արդյունքում 2023թ պետական բյուջեից, ինչպես նաև 2024-2026թթ ՄԺԾԾ-ով լրացուցիչ ծախսեր չեն պահանջվելու։ Ծրագրի շրջանակում 20 տոկոս կանխավճարի 80 տոկոսի սուբսիդավորման գումարի ընդհանուր տարեկան ֆինանսական գնահատականը 10 տնտեսավարողի հաշվարկով տարեկան կկազմի շուրջ 40․0 մլն դրամ:
Նախագծի մշակման գործընթացում ներգրավված ինստիտուտները և անձինք։ Սույն նախագիծը մշակվել է Էկոնոմիկայի նախարարության կողմից: 
Ակնկալվող արդյունքը։ Նախագծի ընդունման արդյունքում ակնկալվում է՝
· [bookmark: _Hlk138689952]հիդրոպոնիկ եղանակով կանաչ կերի արտադրության միջոցով ամբողջ տարվա ընթացքում, անկախ եղանակային պայմաններից ստանալ թարմ, սննդարար, էկոլոգիապես մաքուր կանաչ կեր, 
· մեղմել անասնակերի ապահովման խնդիրները, 
· տնտեսավարող սուբյեկտների եկամուտների ավելացում,
· ծրագրի պայմանների բարելավում և ձեռք բերվող սարքավորումների թվի ավելացում։
